
Yusupov Sardorbek Baxodirovich – yuridik fanlar 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Ibraximov Sanjar Urunbayevich – pedagogika fanlari 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

nashrlar ro‘yxatiga kiritilgan. 

Bog‘lanish uchun telefon: 

(99) 602-09-84 (telegram). 

Annotatsiya. Maqolada evristik taʼlim nazariyasining pedagogik mohiyati yoritilib, taʼlim oluvchilarda mustaqil 
fikrlash, tanqidiy tahlil va ijodiy yondashuv koʻnikmalarini rivojlantirish mexanizmlari ilmiy-nazariy jihatdan 
asoslab berilgan. Tadqiqotda evristik taʼlim falsafasining tarixiy ildizlari, zamonaviy pedagogik yondashuvlar bilan 
uygʻunligi hamda oliy taʼlim sharoitida qoʻllash imkoniyatlari tahlil qilingan, mustaqil fikrlashni shakllantirishga 
qaratilgan besh bosqichli metodik model taklif etilgan. 

Kalit soʻzlar: evristik taʼlim, mustaqil fikrlash, kreativlik, tanqidiy fikrlash, oliy taʼlim, pedagogik model. 

Kirish. Globallashuv, raqamlashtirish va sunʼiy intellektning jadal rivojlanishi sharoitida 

oliy taʼlim tizimi oldiga shaxsni faqat bilim bilan emas, balki mustaqil fikrlay olish, nostandart 

muammolarni hal qilish va ijodiy qarorlar qabul qilishga tayyorlash vazifasi qoʻyilmoqda. 

Anʼanaviy taʼlim modellari esa koʻp hollarda tayyor bilimlarni oʻzlashtirishga yoʻnaltirilgan 

boʻlib, taʼlim oluvchining faol intellektual ishtirokini cheklab qoʻyadi. Shu nuqtai nazardan, 

evristik taʼlim nazariyasi zamonaviy taʼlimning dolzarb yoʻnalishlaridan biri sifatida namoyon 

boʻladi. Ushbu nazariya taʼlim oluvchini bilim olish jarayonining markaziy subyekti sifatida 

qarab, uning mustaqil izlanishi, fikrlash faolligi va ijodiy salohiyatini rivojlantirishga qaratilgan. 

Biroq mavjud tadqiqotlarda evristik taʼlimning mustaqil fikrlashni rivojlantirish mexanizmlari 

https://orcid.org/0009-0000-8371-6298
mailto:m.jumaniyozova@uzswlu.uz
https://doi.org/10.47390/SPR1342V6I2Y2026N51


SCIENCEPROBLEMS.UZ-Ijtimoiy-gumanitar fanlarning dolzarb muammolari № 2 (6) – 2026  

 

369 

tizimli model asosida yetarlicha yoritilmagan. Mazkur maqolada ana shu ilmiy boʻshliqni 

toʻldirish maqsad qilingan. 

Evristik oʻqitish falsafasi insonning bilim olish jarayonidagi faol ishtirokini qoʻllab 

quvvatlash bilan birga, taʼlim oluvchining mustaqil izlanishini asosiy oʻringa qoʻyadi. Va shu 

sababdan evristik oʻqitish falsafasi taʼlim jarayonida oʻqituvchi va talabaning oʻrnini qayta 

belgilaydi.  Evristik taʼlim jarayonida oʻqituvchi yoʻl-yoʻriq koʻrsatuvchi sifatida ishtirok etadi, 

yaʼni oʻqituvchi talabalarning fikrlash qobiliyatini rivojlantirish uchun, ularda mustaqillik va 

javobgarlik hissini kuchaytirishga yordam beradigan tadqiqotlar oʻtkazish uchun ochiq 

savollarni, topshiriqlarni tayyorlaydi va talabalarni mustaqil izlanishga yoʻnaltiradi.  Evristik 

taʼlim nazariyasining asosiy tamoyillari bilimlarni mustaqil kashf qilish, tajriba orqali oʻrganish, 

talabaning faolligi, tanqidiy fikrlash va ijodiy yondashuv, muammoli oʻqitish va izlanish, savol 

berish va gipotezani shakllantirishni koʻzda tutib,  taʼlim jarayonining asosiy subyekti sifatida 

taʼlim oluvchini markaziy oʻringa olib chiqishidadir.  

Mavzuga oid adabiyotlar tahlili va metodologiya.  Evristik taʼlim nazariyasiga koʻra, 

talabalar bilimlarni tayyor shaklda qabul qilishi emas, ularni oʻzlari kashf qilishlari lozim. Bu 

jarayonda talabalar mantiqiy savol berish, taxminlarni ilgari surish, maʼlumotlarni yigʻish, tahlil 

qilish va xulosa chiqarish orqali yangi bilimlar egallaydilar. Evristik taʼlimda talaba bilimni faol 

izlanuvchi sifatida oʻrganadi. Bu nazariyada oʻqituvchi asosiy bilim manbai emas, balki 

yoʻlboshchi va maslahatchi sifatida qatnashadi. Talabalar oʻzlarini tadqiqotchi sifatida his qilib, 

bilimlarni izlab topishga ragʻbatlantiriladilar.  

Evristik taʼlim nazariyasining tarixiy asoslari qadimgi falsafiy va pedagogik gʻoyalarga 

borib taqaladi. Qadimgi yunon falsafasida Suqrotning evristik suhbat usulini evristik taʼlim 

modelining ilk koʻrinishi deb hisoblash mumkin, chunki Suqrot talabalarga savol berish orqali 

ularni bilimlarni mustaqil topishga undagan. 

Evristik taʼlim falsafasi Jon Dyui va uning pragmatik taʼlim nazariyasi [2] bilan bogʻliq 

boʻlib, unda taʼlim jarayoni tajribalar orqali amalga oshadi. Talabalar real hayotdagi 

muammolarni yechish jarayonida bilim va koʻnikmalarga ega boʻladilar. Tajriba bilim olishning 

asosiy vositasi sifatida qaraladi. Shuningdek, XIX-XX asrlarda Jan Piaje [3], L. Vigotskiy [4], A.Gin 

[5], I.Ilin [6] kabi olimlar evristik taʼlimning muhim jihatlarini tadqiq etganlar. Ular taʼlimni 

tadqiqot va tajribaga asoslangan tarzda tashkil etish orqali talabalarni bilim olish jarayonining 

markaziga qoʻyishni muhim deb hisoblashgan. 

Evristik taʼlim nazariyasi bugungi kunda ham innovatsion taʼlim metodlarining asosini 

tashkil etadi va  bilimlarni interaktiv, amaliy va izlanish orqali oʻrganishga yoʻnaltirilganligi 

bilan ahamiyatli boʻlib qolmoqda. Mazkur yondashuvga koʻra, oʻqituvchi taʼlim jarayonining 

markazidagi bilim manbai emas, balki yoʻl-yoʻriq koʻrsatuvchi va yoʻlboshchi sifatida ishtirok 

etadi. Buni tushunish uchun quyidagi asosiy tamoyillarni koʻrib chiqish mumkin: 

evristik oʻqitish falsafasi talabalarga bilimni mustaqil topish imkoniyatini beradi, yaʼni 

talabalar savollar berish, yangi gʻoyalar kashf qilish va muammolarni oʻzlari hal qilish orqali 

bilimga ega boʻladilar. Bu jarayon talabaning tanqidiy fikrlash qobiliyatini kuchaytirib, taʼlim 

jarayonidagi mustaqilligini taʼminlashga xizmat qiladi; 

bilimni subyektiv tushunish va yangicha tafsir qilish imkoniyatiga ega boʻlish evristik 

oʻqitishning asosiy jihatlaridan biri boʻlib, talabalar tajriba orqali va oʻz bilish jarayonlari 

natijasida bilim orttiradilar yaʼni subyektiv bilish jarayonini oʻzlaridan oʻtkazadilar; 

evristik taʼlim falsafasida talaba faol ishtirokchi sifatida savollarga javob olish uchun 

oʻzining faolligini namoyon qilishi, tadqiq olib borishi, oʻrganishi talab etiladi; 

oʻqituvchi bilimni tayyor holda bermaydi, balki talabalarni savol berish, izlanish va 

mustaqil fikrlashga undaydi. Bu oʻqituvchini pedagogik jarayonning markazidan chetga qoʻyadi 

va talabani markazga olib keladi. Shu sababli taʼlim jarayoni hayotiy va amaliy tajribaga 

asoslangan yondashuv orqali rivojlantirishni talab etadi. 

A.Gin [5; ] evristik taʼlimga muhim hissa qoʻshgan rus pedagoglaridan biri boʻlib, uning 

taʼlimoti asosan talabalarning mustaqil fikrlashini va ijodiy faolligini rivojlantirishga 

yoʻnaltirilgan. A.Ginning evristik taʼlimdagi yondashuvi oʻzining innovatsion va amaliy 

ahamiyati bilan ajralib turadi. Uning nazariyasi taʼlim tizimida foydalaniladi va turli xil evristik 

usullarni rivojlantirishga yoʻnaltirilgan boʻlib, bu taʼlimotining markaziy qismi  savol berish va 

ularga javob izlash orqali talabalarni bilim olishga yoʻnaltirishdir. U «savollar sanʼati» degan 

tushunchani kiritadi, bunda savollarni toʻgʻri va mantiqiy tarzda qoʻyish bilim olish 

jarayonining asosiy qismi sifatida koʻriladi. Unga koʻra, talabalarga savol berish ularni mustaqil 

izlanishga ragʻbatlantiradi. A.Gin talabalarni maʼlum muammolarni mustaqil yechishga qoʻyib, 

ularning ijodiy va tanqidiy fikrlashini rivojlantiradi. Uning taʼlimotida oʻqituvchi savollarni, 

muammoli vaziyatlarni toʻgʻri tashkil qilib, talabani yechim topishga yetaklaydi. Muammolarni 

oʻz vaqtida aniqlash va ularni mustaqil yechish qobiliyati, uning fikricha, muvaffaqiyatli 

taʼlimning muhim qismi hisoblanadi. Uning taʼlimotiga koʻra, oʻquv jarayonida faol muloqot 

muhimdir. U talabalar oʻrtasidagi muloqotni rivojlantirish va jamoaviy ishlashni 

ragʻbatlantiradi. Bu faollik talabalarni bir-biridan oʻrganish va yangi gʻoyalar almashish 

jarayonini tezlashtiradi. A.Gin evristik taʼlimning turli metod va usullarini ishlab chiqqan. U 

oʻzining amaliy metodlari orqali talabalarda kashfiyot qilish, yangi gʻoyalar yaratish va 

yechimlarni topish ko‘nikmalarini rivojlantirishga qaratilgan maxsus evristik mashqlarni 

ishlab chiqadi. Ushbu metodlar talabalarning faol ishtirokini taʼminlaydi va ularni oʻz 

bilimlarini mustaqil shakllantirishga undaydi. 

Muhokama va natijalar. A.Gin evristik taʼlimni savol berish, muammoli vaziyatlar 

yaratish va aqliy oʻyinlar orqali talabalarning ijodiy va mustaqil fikrlashini rivojlantirish 

vositasi sifatida talqin qiladi. Zamonaviy tadqiqotlarda esa evristik va inquiry-based taʼlim 

yondashuvlari yuqori darajadagi kognitiv koʻnikmalarni shakllantirishda samarali ekani 

taʼkidlanadi.  

Xuddi shunday yondashuvlarning yana biri I.Ilinning kreativlik falsafasi boʻlib, u 

shaxsning ijodiy imkoniyatlarini ochish va ularni rivojlantirishga qaratilgan konsepsiya boʻlib, 

ijodkorlikni insonning eng yuqori faoliyati sifatida qarash bu konsepsiyaning mazmunini 

tashkil etadi. Ilinning kreativlik falsafasining asosiy gʻoyalari ijodning inson tabiatidagi asosiy 

kuch sifatida qaralishida boʻlib, olimning taʼkidlashicha, kreativlik inson tabiatida mavjud 

boʻlgan kuchli imkoniyatlardan biri hisoblanadi. Inson ijodiy faoliyat orqali dunyo bilan 

muloqot qiladi, yangiliklar yaratadi va oʻzini anglaydi. Bu jarayon insonning nafaqat moddiy, 

balki maʼnaviy rivojlanishiga ham olib keladi. I.Ilin kreativlikni inson ongining yuqori 

darajadagi faoliyati deb hisoblaydi. Uning fikricha, ijodiy jarayon ongli fikrlashni talab qiladi va 

insonning aqliy imkoniyatlarini toʻliq ochib berishga qodir. Ijod inson ongining hosilasi sifatida 

qaraladi, va inson faqat aqli orqali emas, balki hissiy va maʼnaviy tajribalar orqali ham 

yangiliklar yaratadi. Olim kreativlikni insonning fikrlash erkinligi, oʻz ijodiy quvvatlarini toʻla 

namoyon qilishi bilan bogʻlaydi. Ijod insonning ichki olamini boyitadi, uning ruhiy holatiga 

ijobiy taʼsir koʻrsatadi va shaxsning maʼnaviy rivojlanishiga xizmat qiladi. Unga koʻra, ijod 

insonning maʼnaviy yetilganligini namoyon qiladi va uning yuksak insoniy qadriyatlarga 

boʻlgan ehtiyojlarini qondiradi. I.Ilinning kreativlik falsafasida ijodkorlik nafaqat shaxsiy, balki 

jamoaviy faoliyat sifatida ham qaraladi. Ijod insonning jamiyatga xizmat qilishi, yangi gʻoyalar 

va yechimlar orqali uning rivojiga hissa qoʻshishiga yordam beradi. Bu falsafiy qarashga koʻra, 

ijod jamiyat taraqqiyoti va insonlar oʻrtasidagi muloqotni yaxshilashning asosiy omillaridan 

biridir. Mazkur tadqiqot konseptual-nazariy xarakterga ega boʻlib, tahlil, sintez va 

modellashtirish metodlariga asoslanadi. Tadqiqot jarayonida evristik taʼlimga oid klassik va 

zamonaviy pedagogik qarashlar oʻrganilib, ular asosida mustaqil fikrlashni rivojlantirishga 

qaratilgan metodik model ishlab chiqildi. Shu asosda oliy taʼlimda evristik oʻrganish 

jarayonining modelini quyidagi koʻrinishda taklif etish mumkin:  

 
Taklif etilayotgan model besh oʻzaro bogʻliq bosqichdan iborat: muammoni aniqlash– 

taʼlim oluvchilarni ochiq va murakkab muammolar bilan yuzma-yuz qoʻyish orqali bilish 

faolligini uygʻotish; evristik izlanish – savol berish, maʼlumot izlash va turli nuqtai nazarlarni 

tahlil qilish; gipoteza shakllantirish – muammoni hal qilishga qaratilgan taxminiy yechimlarni 

ishlab chiqish, refleksiv tahlil – gipotezalarni baholash, kamchiliklarni aniqlash va qayta koʻrib 

chiqish; kreativ sintez – yangicha, original xulosa yoki yechim yaratish. Model taʼlim 

oluvchining mustaqil fikrlashini izchil ravishda rivojlantirishga xizmat qiladi. Taklif etilgan 

model evristik taʼlimni tizimli jarayon sifatida talqin qilish imkonini beradi. Muammolashtirish 

va izlanish bosqichlari tahliliy fikrlashni rivojlantirsa, gipoteza va refleksiya bosqichlari 

tanqidiy fikrlashni shakllantiradi. Ijodiy sintez esa mustaqil va kreativ tafakkurning eng yuqori 

bosqichini ifodalaydi. 

Tadqiqot oliy taʼlim muassasalari va pedagog kadrlar tayyorlash tizimi uchun 

moʻljallangan boʻlib, keyinchalik empirik tadqiqotlar orqali tekshirish imkoniyatini ham 

nazarda tutadi. 

Evristik oʻqitish texnologiyalari talabalarning mustaqil fikrlash va izlanish 

qobiliyatlarini rivojlantirishga qaratilgan usul va vositalar majmuasidir. Bu texnologiyalar 

taʼlim jarayonini innovatsion va interaktiv shaklda tashkil etishni taʼminlaydi, hamda 

talabalarning ijodiy faolligini oshirishga yoʻnaltirilgan.  

Xulosa. Biz tadqiqot muammosining pedagogik-psixologik xususiyatlarini oʻrganishda 

empirik tahlillarga tayanib,  tajriba, bilim va kompetensiyalarning tarbiyalanganlik darajasi oʻz-

oʻzini tahlil qilish asosida rivojlanishiga  eʼtibor qaratdik. Oʻz-oʻzini tahlil qilishda analitik tahlil 

– tayyorgarlik, axborotlarni yigʻish va tahlil qilish, axborotlarni umumlashtirish, 

koʻrsatkichlarni taqqoslash; konsentratsiya jarayoni – muammo atrofida aqliy salohiyatning 

mujassamlashuvi, maʼlum faktlar va ularning tizimli tahlili; g‘oyalar inkubatsiyasi – aqliy 

konsentratsiya jarayonida yuzaga kelgan barcha mavjud gʻoyalar tafakkur yordamida 

metodologik asoslarda qayta tahlildan oʻtkaziladi va guruhlanadi; g‘oyalar qidirish yoʻlidagi 

past-balandliklar, toʻlqinli taraqqiyot jarayoni – gʻoyalar tahlili amalga oshirilganda inson 

tafakkuri tinch va osuda emas, balki fikrlarni keskin oʻzgartirishga moyil boʻladi. Shu bois, odam 

birdaniga bir mavzuga, saldan keyin boshqa bir mavzuga oʻtib ketadi. Bu inson tafakkurida 

kechayotgan faoliyatli jarayon boʻlib, bu jarayonning natijasi sifatida yangi gʻoya yaratiladi; 

sintez – kreativ tafakkur faoliyati natijalarini tahlil qilish, mantiqiy tahlil jarayoni sifatida inson 

tafakkurida tahlil etilayotgan muammo doirasida yaratilgan barcha gʻoyalar yaxlitlik va 

umumiylikda tahlildan oʻtkaziladi, hamda kreativ tafakkur jarayonining natijasi sifatida gʻoya 

yaratiladi.  

